
Ma uur baa leedahay 
mise waalid cusub ayaad 
tahay?

Baro xuquuqdaada goobta shaqada.



Hambalyo!
Minnesota gudaheeda, hooyooyinka uurka leh, kuwa 
dhalay iyo kuwa nuujinaya waxaa sharci ahaan loo siiyay 
difaacyo ilaaliya badqabka iyo caafimaadkooda goobta 
shaqada.

Taasi waxay ka dhigan tahay in xuquuqdaadu tahay inaad 
si badbaado leh u shaqeyso inta aad uurka leedahay, 
inaad hesho fasaxa uurka iyo fasaxa waalidnimada, iyo 
inaad  nuujiso ilmahaaga ama caanaha shubato/listo 
marka aad shaqada ku soo noqoto.

Ogow xuquuqdaada. Codso xuquuqdaada. Loo-
shaqeeyeyaasha badankoodu diyaar bay u yihiin inay u 
hoggaansamaan sharciyada taageeraya shaqaalaha uurka 
leh iyo kuwa nuujinaya. Haddii ay diidaan, annaga ayaa ku 
caawin karna.



Shuruucda gobolka ee taageeraya 
waalidiinta shaqeeya iyo loo-
shaqeeyeyaasha waxay daboolaan saddex 
qaybood:

1. Uurka goobta shaqada

2. �Fasaxa uurka iyo fasaxa 
waalidnimada ee shaqada

3. Inaad shaqada ku listo ama ku 
shubato caanaha si aad ugu kaydiso 
ilmahaaga



1. Uurka iyo goobta 
shaqada
Badbaadada iyo caafimaadka goobta shaqada waa 
muhiim marka aad uur leedahay, adiga iyo ilmahaagaba. 
Haddii aad uur leedahay, waxaad xaq u leedahay inaad 
dalbato fududeynta soo socota adigoon keenin warqad 
caafimaad. Loo-shaqeeyahaagu waa inuu ku siiyo:
 � in lagu siiyo nasasho badan sida mid suuli/musqul, 

cunto iyo cabitaan ama mid waqti nasasho dheer 
ah;
 �� in lagu siiyo kursi aad ku fariisato; iyo
 � in la xaddido culayska aad qaadi karto in uusan ka 

badnaan 20 pounds.

Waxaad xaq u leedahay inaad dalbato isbeddello kale oo 
goobta shaqada ah marka laguu soo jeediyo talo bixin 
caafimaad ama doula (kaaliye hooyada dhalmada). Tani 
waxay u baahan kartaa inaad wadahadal la yeelato loo-
shaqeeyahaaga ku saabsan codsigaaga.

Isbeddellada kale waxay ka mid noqon karaan in si ku-
meelgaar ah laguu wareejiyo shaqo aan culays badnayn 
ama aan khatar lahayn, in wax laga beddelo jadwalka 
shaqada ama hawlaha laguu xil saaro, ama fasax ku-
meelgaar ah oo shaqada laga qaato, ama fasax loogu 
talagalay daryeelka caafimaadka uurka. Waxaad sidoo 
kale dooran kartaa inaad isticmaasho fasaxa xanuunka 
si aad u aaddo daryeelka caafimaadka uurka. Waxaa jiri 
kara xaalado kooban oo looga reebo waajibaadka loo-
shaqeeyaha.

Waxaa muhiim ah in la ogaado: 
Loo-shaqeeyahaagu ku qasbi maayo inaad xaaladaha 
shaqadaada wax ka beddesho sababo la xiriira 
uurkaaga, sidoo kale ma ku khasbi karo inaad qaadato 
fasax halkii uu ka bixin lahaa fududeyn macquul ah.



2. Fasaxa uurka iyo 
waalidnimada ee shaqada
Barnaamijka Fasaxa Mushaarlaha ee Minnesota wuxuu 
bixiyaa fasax mushaharleh iyo ilaalin shaqo inta badan 
shaqaalaha inta lagu jiro uurka, kadib dhalmada ama si 
loola xiriiro ilmo. 
Waxaad qaadan kartaa Fasaxa Mushaarlaha sababo la 
xiriira:
 � baahiyaha caafimaad ee uurka;  

ee la xiriira;
 �� dhalmada iyo soo kabashada; 
 � �xiriirka ilmaha oo aad la samayso adigoo waalid 

dhalay ama aan dhalin ; iyo
 � �xiriirka ilmaha kadib korista ama daryeel ku-

meelgaar ah.

Haddii aad u qalanto, waxaad qaadan kartaa ilaa 12 
toddobaad oo loogu talagalay daryeelkaaga iyo 12 
toddobaad oo loogu talagalay xiriirka ilmaha, iyadoo 
guud ahaan ay noqon karto ilaa 20 toddobaad oo isku 
dhafan. Fasaxa xiriirka ilmaha waa in lagu isticmaalaa 
12 bilood gudahood laga bilaabo dhalashada, korista, 
ama daryeelka ku-meelgaarka ah. Inta aad fasaxa 
mushaarlaha ku jirto, waxaad ka heli doontaa qayb 
mushaharkaaga caadiga ah oo gobolka bixiyo. 

Fasaxa Mushaarlaha wuxuu isugu dari karaa ilaalinta 
uu bixinayo Sharciga Federaalka ee Fasaxa Qoyska 
iyo Caafimaadka (Family and Medical Leave Act – 
FMLA). Haddii aadan u qalmin Fasaxa Mushaarlaha 
ama FMLA, haddana sharciga Minnesota wuxuu ku 
siinayaa 12 toddobaad oo fasax waalidnimo ah oo aan 
mushaharleh ahayn laakiin leh ilaalinta shaqaada.

Waxaa muhiim ah in la ogaado: 
Fasaxa Mushaarlaha waxaa maamula Waaxda 
Horumarinta Shaqada iyo Dhaqaalaha ee Minnesota. 
Wax ka baro shuruudaha u-qalmitaanka, sida loo 
codsado, iyo waajibaadka loo-shaqeeyaha ee ku qoran 
bogan paidleave.mn.gov.



3. Caanaha ilmaha oo 
lagu liso goobta shaqada
Nuujinta ilmaha waxay hagaajisaa caafimaadka guud 
waxayna yaraysaa kharashaadka caafimaadka. Haddii 
aad go’aansato inaad caanaha ku listo goobta shaqada, 
loo-shaqeeyahaagu waa inuu ku siiyo:
 �� �waqtiyo nasasho ah oo aad ku lisato caanaha; iyo 
 �� �meel nadiif ah, gaar ah, ammaan ah oo lagu liso 

karo caanaha taas oo: 
• aan ahayn musqul;  
• ka xiran indhaha dadka;
• u dhow goobta shaqada; 
•� �ka madax bannaan soo faragelinta shaqaalaha 

kale iyo dadka kale; iyo
• leh marin koronto oo la isticmaali karo.

Waxaa jiri kara xaalado kooban oo looga reebo 
waajibaadka loo-shaqeeyaha. Adiga ayaa go’aansan 
kara waqtiga aad caanaha lisaneyso iyadoo ku xiran 
baahidaada, ha ahaato inta lagu jiro nasasho mushaharle 
oo hore u jirtay, nasasho aan mushaharle ahayn sida 
nasashada cuntada, ama waqti kale oo ku habboon.

Waxaa muhiim ah in la ogaado:
Loo-shaqeeyahaagu ma dhimayo mushaarkaaga mana 
kugu khasbi karo inaad buuxiso waqtiga lagu bixiyo 
nasashada aad ku lisaneyso caanaha goobta shaqada.



Sida wadahadalka loo 
bilaabo
Ma diyaar baa inaad la wadaagto wararka loo-
shaqeeyahaaga? Raac talooyinkan.

Ha sugin. Bilow wadahadalka sida ugu dhaqsaha badan si 
ay adiga iyo loo-shaqeeyahaagaba kuugu fududaato.

�U fiirso dhinaca wanaagsan. U soo bandhig wararka si 
guul u wada ah adiga iyo loo-shaqeeyahaaga.

U sheeg baahiyahaaga. Waa caadi inaad loo-
shaqeeyahaaga u sheegto xuquuqdaada iyo waxa aad u 
baahan tahay.

La imaaw saaxiib shaqo. Waxaad tixgelin kartaa inaad 
shaqaale kale kula wadaagto wadahadalka ku saabsan 
xuquuqdaada iyo baahiyahaaga.

Xog ogow. Buug-yarahan la wadaag loo-shaqeeyahaaga, 
maamulaha shaqaalaha (HR), shaqaalaha kale ama dadka 
u dooda xuquuqda shaqaalaha.

Xuquuqdaada ogow. Loo-shaqeeye looma oggola inuu 
ciqaabo ama tallaabo xun ka qaado shaqaale u doodaya 
xuquuqdiisa sharciyeed.

Haddii aad ka welwelsan tahay inaad si toos ah ula 
hadasho loo-shaqeeyahaaga, nala soo xiriir si aan kaaga 
caawinno.

Waxaa muhiim ah in la ogaado: 
Takoorida la xiriirta uurka waa laga mamnuucay 
Sharciga Xuquuqda Aadanaha ee Minnesota.



Halka aad taageero kale 
ka heli karto
Nala soo xiriir:
 � �haddii aad qabto su’aalo ama aad u baahan tahay 

macluumaad dheeraad ah;
 �� �haddii loo-shaqeeyahaagu uusan diyaar u ahayn 

inuu u hoggaansamo sharciga.

Waxaan halkaan u joognaa inaan 
ku caawino — iyo inaan difaacno 
xuquuqdaada!

Labor Standards
443 Lafayette Road N.
St. Paul, MN  55155
651-284-5075
800-342-5354
dli.mn.gov/newparents
dli.laborstandards@state.mn.us

Su’aalaha ama macluumaadka ku saabsan Fasaxa 
Mushaarlaha, booqo paidleave.mn.gov, wac 651-556-
7777 ama 844-556-0444, ama iimayl ugu soo dir 
paidleave@state.mn.us.


